PAGE  
4

ქალაქ ქუთაისის მუნიციპალიტეტის საკრებულოს წევრის,  
ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის  თავმჯდომარის ანგარიში მიმდინარე მოწვევის პერიოდში 2019 წლის ნოემბრის თვიდან 2020 წლის 
ოქტომბრის თვის ჩათვლით გაწეული სამუშაოს შესახებ საანგარიშო შეხვედრის
ოქმი N 1
27 ნოემბერი, 2020 წელი, 14:00 საათი                                                                                          
სხდომის ჩატარების ადგილი:

ქალაქი ქუთაისი, ხარაზოვის ბაღი
საანგარიშო შეხვედრას ესწრებოდნენ: ქალაქ ქუთაისის მუნიციპალიტეტის საფიჩხიის ადმინისტრაციული ერთეულის ტერიტორიაზე მცხოვრები ამომრჩევლები, 15 მოქალაქე. საანგარიშო შეხვედრა გამართა ქალაქ ქუთაისის მუნიციპალიტეტის საკრებულოს წევრმა,  ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის თავმჯდომარემ, ბატონმა ვლასი გარდაფხაძემ. საანგარიშო შეხვედრაში მონაწილეობდნენ:   ქალაქ ქუთაისის მუნიციპალიტეტის, საფიჩხიის ადმინისტრაციული ერთეულის მაჟორიტარი საკრებულოს წევრი ქალბატონი მარეხი ნიჟარაძე, ქალაქ ქუთაისის მუნიციპალიტეტის საკრებულოს აპარატის მეორადი სტრუქტურული ერთეულის-სამდივნო განყოფილების მეორე კატეგორიის უფროსი სპეციალისტის, თეონა მამრიკიშვილი. 
ამომრჩევლებთან შეხვედრა მოხდა   რეგულაციების გათვალისწინებით.
სხდომა გახსნა ქალაქ ქუთაისის მუნიციპალიტეტის საკრებულოს წევრმა,  ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის თავმჯდომარემ, ბატონმა ვლასი გარდაფხაძემ  და წარმოადგინა საანგარიშო შეხვედრის შემდეგი 

დ ღ ი ს  წ ე ს რ ი გ ი : 

       ქალაქ ქუთაისის მუნიციპალიტეტის საკრებულოს წევრისა და ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის  თავმჯდომარის ანგარიში მიმდინარე მოწვევის პერიოდში 2019 წლის ნოემბრის თვიდან 2020 წლის  ოქტომბრის თვის ჩათვლით  გაწეული მუშაობის შესახებ.                                         
მ ო ი ს მ ი ნ ე ს: 
                   დღის წესრიგით გათვალისწინებული საკითხი-,,ქალაქ ქუთაისის მუნიციპალიტეტის საკრებულოს წევრის,  ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის  თავმჯდომარის ანგარიში მიმდინარე მოწვევის პერიოდში 2019 წლის ნოემბრის თვიდან 2020 წლის  ოქტომბრის თვის ჩათვლით გაწეული მუშაობის შესახებ.                                         
ზემოაღნიშნულ საკითხზე გაწეული მუშაობის შესახებ ანგარიშით გამოვიდა ქალაქ ქუთაისის მუნიციპალიტეტის საკრებულოს წევრი,  ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის თავმჯდომარე, ბატონი ვლასი გარდაფხაძე, მან აღნიშნა: ქალაქ ქუთაისის მუნიციპალიტეტის საკრებულოს იურიდიულ საკითხთა კომისია, აქტიურად არის ჩაბმული საკრებულოს სამუშაო პროცესში, ადმინისტრაციულ - სამართლებრივი აქტების პროექტებთან დაკავშირებით ამზადებს შესაბამის დასკვნებსა და შენიშვნებს, ქალაქ ქუთაისის მუნიციპალიტეტის საკრებულოს თავმჯდომარის დავალებით, საკრებულოში სამართლებრივად სადავო და პრობლემატურ საკითხებთან დაკავშირებით ამზადებს და წარადგენს კომისიის ზეპირ/წერილობით მოსაზრებებს კანონის ფარგლებში მათი გადაჭრის შესახებ. 

ქალაქ ქუთაისის მუნიციპალიტეტის საკრებულოს მე-6 მოწვევის პერიოდში, იურიდიულ საკითხთა კომისიის მიერ ჩატარებული სხდომების სტატისტიკა შემდეგია, 2017 წლის დეკემბრის თვიდან, 2020 წლის ოქტომბრის თვის ჩათვლით, მოწვეული და ჩატარებული იქნა 66 სხდომა, ჯამში განხილულ იქნა 371 საკითხი და მომზადდა 335 დასკვნა. აქედან, 2019 წლის ნოემბრის თვიდან 2020 წლის ოქტომბრის თვის ჩათვლით ჩატარებულ იქნა 19 სხდომა, მათ შორის ოთხი სხდომა ჩატარებულ იქნა დისტანციური წესით, განხილულ იქნა 100-მდე საკითხი, ქალაქ ქუთაისის მუნიციპალიტეტის საკრებულოს მიერ განსახილველი სამართლებრივი აქტების პროექტების კანონმდებლობასთან შესაბამისობასთან დაკავშირებით, მომზადდა 94 დასკვნა. 

ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის შემადგენლობამ არაერთი დასკვნა მიიღო საკითხის ტექნიკური, სამართლებრივი უსაფუძვლობის/გაუმართაობის, კანონით გათვალისწინებულ ნორმებთან შეუსაბამობის შესახებ.  შესაბამისად, მიღებულ იქნა კომისიის ერთობლივი გადაწყვეტილებანი, ქალაქ ქუთაისის მუნიციპალიტეტის საკრებულოს სხდომის დღის წესრიგიდან საკითხების ამოღებისა და მისი განუხილველად დატოვების შესახებ.

ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის შენიშვნების და მოსაზრებების უმეტესობა გაზიარებული და მოსმენილ იქნა აღმასრულებლის მიერ. პროცედურულ საკითხებზე იურიდიულ საკითხთა კომისიას შენიშვნა არ ჰქონია, ასევე, დარღვევები არ დაფიქსირებულა მიღებული სამართლებრივი აქტების შესრულებისა და მიმდინარეობის კონტროლისას.

ქალაქ ქუთაისის მუნიციპალიტეტის საკრებულოს იურიდიულ საკითხთა კომისიამ საანგარიშო პერიოდში, თავისი კომპეტენციის ფარგლებში განიხილა, მონაწილეობა მიიღო, მოამზადა და წარადგინა სამართლებრივი აქტის პროექტები. მათ შორის, მომზადდა ქალაქ ქუთაისის მუნიციპალიტეტის საკრებულოს ფრაქციების რეგისტრაციისათვის, ფრაქციებში განხორციელებული ცვლილების, ფრაქციის შემადგენლობიდან წევრის გასვლის/გაერთიანების, ფრაქციაში თანამდებობის პირების ცვლილების შესახებ განკარგულების პროექტები, შესწავლილ იქნა თანდართული დოკუმენტაცია და მომზადდა შესაბამისი დასკვნები. 

ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის მიერ, მოთხოვნილ საკითხებთან დაკავშირებით, არაუფლებამოსილების მითითებით წერილის უკან დაბრუნება არ მომხდარა. კომისიის მიერ, ხდება წერილის გადამისამართება უფლებამოსილ ორგანოში და ამის თაობაზე, ადრესატთან ცნობის გაგზავნა. ქალაქ ქუთაისის მუნიციპალიტეტის საკრებულოს იურიდიულ საკითხთა კომისია, იურიდიულ კონსულტაციას უწევს და სწორ მიმართულებას აძლევს მოქალაქეებს, მათთვის პრობლემატურ საკითხებთან დაკავშირებით.

ქალაქ ქუთაისის მუნიციპალიტეტის საკრებულოს იურიდიულ საკითხთა კომისიაში მომზადდა ქალაქ ქუთაისის მუნიციპალიტეტის საკრებულოს დადგენილების პროექტი „ქალაქ ქუთაისის მუნიციპალიტეტის საკრებულოს წევრის ეთიკის კოდექსის დამტკიცების შესახებ“. აღნიშნული პროექტი ქალაქ ქუთაისის მუნიციპალიტეტის საკრებულოს წევრის სტატუსიდან გამომდინარე, ადგენს მისი ქცევის სტანდარტს, აგრეთვე განსაზღვრავს ქცევის წესებს, რომლებიც საკრებულოს წევრმა საქმიანობის განხორციელებისას და კოლეგებთან, სხვა თანამშრომლებთან, მასობრივი ინფორმაციის საშუალებებთან, სხვა ინსტიტუტებსა და საზოგადოებასთან ურთიერთობის დროს უნდა გაითვალისწინოს. პროექტი მიზნად ისახავს საჯარო დაწესებულებაში ეთიკისა და ქცევის ზოგადი წესების დადგენას, ეთიკური გარემოს შექმნას და საჯარო მოსამსახურის პროფესიული სტანდარტების დამკვიდრებას, რაც უზრუნველყოფს მიუკერძოებელი, ობიექტური და კოლეგიალური საჯარო სამსახურის ჩამოყალიბებას, ასევე საჯარო სამსახურის მიმართ საზოგადოების ნდობის გაზრდას. რადგანაც, ჩვენი სურვილია აღნიშნული პროქტის მასშტაბური განხილვა, მიმდინარე ეპიდვითარების გამო, ამ ეტაპზე მიზანშეწონილად ჩავთვალეთ საჯარო შეხვედრისგან თავშეკავება.

 ქალაქ ქუთაისის მუნიციპალიტეტის საკრებულოს იურიდიულ საკითხთა კომისიის თავმჯდომარისა  ვარ ასევე  ქალაქ ქუთაისის მუნიციპალიტეტის საკრებულოს ფრაქცია ,,ქართული ოცნების“ წევრი, ქალაქ ქუთაისის მუნიციპალიტეტის საკრებულოს ჯანდაცვისა და სოციალურ საკითხთა კომისიის წევრი, ქალაქ ქუთაისის მუნიციპალიტეტის საკრებულოს გენდერული თანასწორობის საბჭოს წევრი და ქალაქ ქუთაისის მუნიციპალიტეტის მერიის ფიზიკური და კერძო  სამართლის იურიდიული პირების მფლობელობაში (სარგებლობაში) არსებული მიწის ნაკვეთებზე საკუთრების უფლების აღიარების კომისიის წევრი. აქტიურად ვარ ჩაბმული საკრებულოს საქმიანობაში, ჩემს მიერ არ ყოფილა გაცდენილი არცერთი საკრებულოს, კომისიის ,საბჭოსა  და ფრაქციის სხდომები.

შემდეგი საანგარიშგებო პერიოდის ძირითადი პრიორიტეტებია: თვითმმართველობის განხორციელებაში მოქალაქეთა აქტიურად ჩართვის უზრუნველყოფა, მოქალაქეების სამართლებრივი კონსულტირება. ძირითადი პრობლემატური, სამართლებრივი, პროცედურული საკითხების შესწავლა, საჭიროების შემთხვევაში პროექტების შემუშავება, საკრებულოს სხდომაზე შემდგომი რეაგირებისათვის  საკითხის დაყენება, ან ამისათვის საჭირო დავალების, რეკომენდაციის გაცემა.           
შეხვედრაზე აზრი გამოთქვეს, დაისვა შეკითხვები, გაკეთდა განმარტებები: 
მოქალაქეების მხრიდან ასევე შეიკითხვები იყო ქალაქ ქუთაისის 2021 წლის ბიუჯეტთან და ქალაქში განსახორციელებელ ინფრასტრუქტურულ პროექტებთან დაკავშირებით.
          მოქალაქეებმა ძირითადად შეკითხვები  დასვეს ,,COVID-19-ის“ პანდემიიდან გამომდინარე. აინტერესებდათ თუ რა შეღავათები  და შეზღუდვები დაწესდება  სახელმწიფოს მიერ. რა სახის სოციალური და მატერიალური დახმარებები გაიცემა მოქალაქეებზე  შეზღუდვის  პერიოდში  სახელმწიფოს მიერ.
ქალაქ ქუთაისის მუნიციპალიტეტის საკრებულოს წევრი, ბატონი ვლასი გარდაფხაძე: „მაქსიმალურად მიაწოდა ადგილზევე მოქალაქეებს ინფორმაცია, რასაც სახელმწიფო გააკეთებს ,,COVID-19-ის“ მეორე ტალღის გადასალახავად, ყველ იმ პროგრამების შესახებ, რაც სახელმწიფოს მიერ გაწერილ იქნა და საშეღავათო პაკეტები.“ 
ამით, ქალაქ ქუთაისის მუნიციპალიტეტის საკრებულოს წევრის  იურიდიულ საკითხთა კომისიის  თავმჯდომარის ანგარიში მიმდინარე მოწვევის პერიოდში 2019 წლის ნოემბრის თვიდან 2020 წლის ოქტომბრის თვის ჩათვლით გაწეული სამუშაოს შესახებ საანგარიშო შეხვედრა დასრულდა.
ქალაქ ქუთაისის მუნიციპალიტეტის
საკრებულოს წევრი                                                                                      ვლასი გარდაფხაძე 
